
 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

 

 

Kuata 3 

2019 
Tagata 

Taunu’u 

Mai 

Tagata 

Asiasi 

Mai 

Aofaiga 75,492 58,348 

% sui mai i le 

kuata ua 

tuana’i atu 

 

23.8 

 

32.1 

% sui mai i le 

tausaga ua 

tuana’i atu 

 

 

14.3 

 

 

15.8 

Fuainumera mo Tagata Taunu’u Mai Atunu’u Eseese 
 Kuata 3 2019 

2 Tesema 2019 
 

Aotelega  
  

FA’AILO O LE 

KUATA: 

Kuata 3 2019 

fa’atusatusa atu i le 

Kuata 3 2018: 

 Aofaiga o tagata 

taunu’u mai (75,492) 

si’itia i le  14.3% 

 Aofaiga o tagata 

asiasi mai (58,348) 

si’itia i le 15.8% 

• Tagata asiasi mai:  

Ausetalia (si’itia i le   

   933) 

Amerika Samoa  

   (si’itia i le 598) 

Amerika  (si’itia i  

   le 392) 

Niu Sila (fa’aitiitia i 

le 77) 

• Aofaiga o tagata 

faimalaga ese atu 

(75,287) si’itia i le 

10.4 pasene 

 

1. TAGATA TAUNU’U MAI 

1.1 AOFAIGA O TAGATA TAUNU’U MAI 

O le aofaiga o Tagata Taunu’u Mai sa fa’amauina 

mo le kuata 3 2019 (pusa 1) sa fa’ailoa mai ai le 

si’itia i le 23.8 pasene pe ā fa’atusatusa atu i le 

kuata ua tuana’i atu (Aperila-Iuni 2019) ae si’itia i le 

14.3 pasene pe ā fa’atusatusa atu i le kuata 3 

(Iulai-Setema)  o le 2018. (Taga’i Kalafi 1.1). 

 

E 95.3 pasene (71,960) o tagata taunu’u mai sa 

faimalaga mai i va’alele ae o le isi 4.7 pasene 

(3,532) sa faimalaga mai i va’aalalo mo le kuata 3 

2019.  

  

Kalafi 1.1: Aofaiga o Tagata Taunu’u Mai, Kuata 

3, 2009 – 2019 

 
 

1.2. AOFAIGA O TAGATA ASIASI MAI  

Mo tagata asiasi mai e 58,348 mo le kuata 3 2019, 

e 32.1 pasene ua si’itia ai pe ā fa’atusatusa atu i le 

kuata ua tuana’i atu ae si’itia i le 15.8 pasene pe ā 

fa’atusatusa atu i le kuata o Iulai-Setema 2018. 

(Taga’i Kalafi 1.2). 

Kalafi 1.2: Aofaiga o Tagata Asiasi Mai, Kuata 3, 
2009 – 2019 

 
 

1.3 MAFUAAGA O LE FAIMALAGA MAI O  

TAGATA TAUNU’U MAI  

O le tele o tagata taunu’u mai e patino lea i tagata 

asiasi mai, e aofia ai ma tagata sa āfea Samoa mo 

isi atunu’u (pusa 2), lea sa fa’amauina ai le 38.8 

pasene (29,299) mo ali’i ae 37.7 pasene (28,416) 

mo tama’ita’i.  

 

Mo Tagatanu’u Samoa toe fo’i mai, e 12.6 pasene 

(9,475) sa fa’amauina mo ali’i ae 10.2 pasene 

(7,669) mo  tama’ita’i. E 0.4 pasene sa fa’amauina 

faatasi mo ali’i (331) ma tama’ita’i (302) mo Tagata 

Nofo Fa’avaitaimi (Taga’i Kalafi 1.3). 

 

O le to’atele o tagata sa faimalaga mai i Samoa i le 

kuata 3 2019 e i le va o le 25-29 tausaga le 

matutua. 

RIPOTI #3 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Aotelega (fa’aauau) 

 
Kalafi 1.3: Mafuaaga o le Faimalaga Mai o Tagata Taunu’u 

Mai, Kuata 3 2019 

 

 

1.4 ATUNU’U E Ō MAI AI TAGATA ASIASI MAI 
 
O lo’o tumau pea le fa’ato’ateleina o tagata e asiasi mai (pusa 

3) e ō mai i Niu Sila lea sa fa’amauina ai le 41.6 pasene po’o le 

24,262 tagata asiasi mai ona soso’o atu iai lea o Ausetalia e 

20.3 pasene (11,835). E 9.0 pasene (5,248) sa fa’amauina mo 

Amerika Samoa, ae 7.2 pasene (4,216) sa fa’amauina mo 

Amerika. (Taga’i Kalafi 1.4).  

 

Kalafi 1.4: Atunu’u e ō mai ai Tagata Asiasi Mai, Kuata 3 

2019 

 

 

1.5 ĪTU LAGI E Ō MAI AI TAGATA ASIASI MAI 

 

O le to’atele o tagata asiasi mai e ō mai i le itulagi o Oseania, 

lea na ripotia mai ai le 81.5 pasene ona soso’o mai ai lea o le 

atu Amerika e 7.6 pasene.  

 

E 6.1 pasene sa fa’amauina mo le atu Asia ma le pasene pito i 

la’iititi sa fa’amauina mo le Itu lagi o Europa e 3.7 pasene. 

(Taga’i Kalafi 1.5). 

 

Fig. 1.5: Ītulagi e ō mai ai Tagata Asiasi mai, Kuata 3 2019 

 
 

1.6 VISITORS BY PURPOSE OF VISIT 

 

As illustrated in Table 4, New Zealand, Australia, American 

1.6 MAFUAAGA O LE FAIMALAGA MAI O TAGATA ASIASI 
MAI  
 

O atunu’u e masani ona faimalaga mai ai tagata asiasi  mai 

(pusa 4) e aofia ai Niu Sila, Ausetalia, Amerika Samoa, ma 

Amerika sa ripotia mai ai le 78.1 pasene ae o le isi 21.9 sa 

ripotia mai mo isi atunu’u.  

 

O le to’atele o tagata asiasi mai sa faimalaga mai mo malōlōga 

ma tāfaoga (39.1 pasene). E 32.0 pasene sa fa’amauina mo 

tagata sa faimalaga mai e asiasi mai i uō ma āiga ma le isi 9.3 

pasene sa fa’amauina mo ta’aloga.   

 

E 8.1 pasene sa fa’amauina mo tagata asiasi mai mo fonotaga 
ma pisinisi, 7.1 pasene mo isi mafuaaga ma le isi 4.4 pasene 
mo tagata sa āfea Samoa. O lo’o fa’ailoa atu i le Kalafi 1.6 le 
mafuaaga o le faimalaga mai o tagata asiasi mai, pe ā 
fa’atusatusa le kuata 3 2018 ma le kuata 3 2019.  
 

Kalafi 1.6: Mafuaaga o le faimalaga mai o Tagata Asiasi 
Mai, Kuata 3 2018 & Kuata 3 2019 

 
 

1.7 VA’A MO LE FEMALAGAIGA O TAGATA TAUNU’U MAI 

 

E pei ona fa’ailoa mai i le pusa 5, o le to’atele o tagata sa 

faimalaga mai i le Kuata 3 2019 sa faimalaga mai lea i le 

Samoa Airways lea sa ripotia mai ai le 36.2 pasene (27,359 

tagata taunu’u mai) ona soso’o mai ai lea o le Ea Niu Sila e 

32.0 pasene (24,127 tagata taunu’u mai). 

  

E 11.2 pasene (8,460 tagata taunu’u mai) sa fa’amauina mo le 

Fiji Airways, 8.6 pasene (6,514) mo le Virgin Australia ae  3.5 

pasene (2,628) sa fa’amauina mo le Talofa Airways. O lo’o 

fa’ailoa atu i le Kalafi 1.7 igoa o va’a sa faimalaga mai ai ia  

tagata taunu’u mai mo le kuata 3 2019. 

Aotelega (fa’aauau) 

 
Kalafi 1.7: Va’a mo le Femalagaiga o Tagata Taunu’u Mai, 

Kuata 3 2019 

 
 

1.8 UMI MA LE NOFOAGA SA NONOFO AI TAGATA ASIASI 

MAI 
 

E pei ona fa’ailoa atu i le Pusa 6, o le toa’tele o tagata asiasi 

mai i Samoa sa nonofo mo le fitu i le tolusefulu aso. O lo’o 

fa’aali atu i le Kalafi 1.8 le aotelega o le umi sa nonofo ai tagata 

asiasi mai.  
 

Kalafi 1.8: Umi sa nonofo ai Tagata Asiasi Mai, Kuata 3 

2019 

 
 

O le to’atele o tagata asiasi mai (53.0 pasene po’o le 29,577 

tagata) sa fa’ailoa mai sa nonofo i aiga/ uō ae 41.7 pasene 

(23,233 tagata) sa nonofo i faletali mālo. (Taga’i Kalafi 1.9).  

 

Kalafi 1.9: Nofoaga sa nonofo ai Tagata Asiasi Mai, Kuata 3 

2019 

2. TAGATA FAIMALAGA ESE ATU 
 

2.1 AOFAIGA O TAGATA FAIMALAGA ESE ATU 

 
O le aofaiga o Tagata Faimalaga Ese Atu sa fa’amauina mo le 

kuata 3 2019 (pusa 1) sa fa’ailoa mai ai le si’itia i le 30.2 

pasene pe ā fa’atusatusa atu i le kuata ua tuana’i atu (Aperila-

Iuni 2019) ae si’itia i le 6.3 pasene pe ā fa’atusatusa atu i le 

kuata 3  o le 2018. (Taga’i Kalafi 2.1). 

 

E 96.2 pasene (72,437) o tagata taunu’u mai sa faimalaga mai 

i va’alele ae o le isi 3.8 pasene (2,850) sa faimalaga mai i 

va’aalalo mo le kuata 2 2019.   

 

Kalafi 2.1: Aofaiga o Tagata Faimalaga Ese Atu, Kuata 3, 

2009 - 2019 

 
 

2.2 TAGATANU’U FAIMALAGA ESE ATU  

 

E pei ona faailoa mai i le Pusa 7, o le 80.0 pasene (60,216) o 
tagata faimalaga ese atu o tagatanu’u Samoa, Niu Sila, 
Ausetalia ma Amerika. O lo’o fa’ailoa atu i le Kalafi 2.2 
tagatanu’u sa faimalaga ese atu ma Samoa i le Kuata 3 o le 
2019. 
 

 Kalafi 2.2: Tagatanu’u Faimalaga Ese Atu, Kuata 3 2019  

Aotelega (fa’aauau) 

 
2.3 MAFUAAGA O LE FAIMALAGA ESE ATU O TAGATA 
SITISENI SAMOA  
 

E 15,088 tagata sitiseni samoa sa faimalaga ese atu i le kuata 
3 o le 2019 (Pusa 8). Mai i lea aofaiga, e 53.6 pasene (8,080) 
o tama’ita’i ae 46.4 pasene (7,008) o ali’i. 

 
O le to’atele o tagata sitiseni Samoa sa faimalaga ese atu, sa 
malaga e asiasi i aiga/ uo lea sa ripotia mai ai le 58.6 pasene 
(8,849) ona soso’o mai ai lea o tagata sistiseni Samoa sa 
faimalaga ese atu mo malologa ma tafaoga lea sa fa’amauina  
mai ai le 20.1 pasene (3,035).  

 
E 13.1 pasene (1,980) sa faamauina mo tagata sitiseni Samoa 
sa faimalaga ese atu mo isi mafuaga ae 6.6 pasene (1,000) sa 
faimalaga ese atu mo pisinisi ma fonotaga. (Taga’i Kalafi 2.3). 
 
Kalafi 2.3: Mafuaaga o le Faimalaga Ese Atu o Tagata 

Sitiseni Samoa, Kuata 3 2019  

 
 

2.4 ATUNU’U SA NONOFO AI TAGATA SITISENI SAMOA 

PE Ā FAIMALAGA ESE ATU 
 

E pei ona faailoa mai i le Pusa 9, o le toatele o tagata sitiseni 
Samoa sa faimalaga ese atu, sa faimalaga lea mo Niu Sila lea 
sa faamauina mai ai le 42.5 pasen (6,416) ae 34.6 pasene 
(5,227) sa faamauina mo Amerika Samoa. 

 
E 8.5 pasene (1,285) sa faamauina mo tagata sa faimalaga 
ese atu mo Ausetalia ae 7.7 pasene (1,163) mo tagata sitiseni 
Samoa sa faimalaga ese atu mo isi atunuu o le atu Pasefika. 
O lo’o auiliili atu i le Kalafi 2.4 atunu’u sa faimalaga ese atu iai 
tagata sitiseni Samoa i le kuata tolu o le 2019.  
 

 Kalafi 2.4: Atunu’u sa Nonofo ai Tagata Sitiseni Samoa pe 

ā Faimalaga Ese Atu, Kuata 3 2019  

2.5 ITUAIGA GALUEGA A TAGATA SITISENI SAMOA PE Ā 
FAIMALAGA ESE ATU MA SAMOA 
 

O le toatele o tagata sitiseni Samoa sa faimalaga ese atu mo 
atunu’u mamao i le piritoa ua tāua (Pusa 10), o pepe ma tagata 
ritaea lea sa faamauina mai ai le 16.5 pasene (2,484) ona 
soso’o mai ai lea o fanau aoga e 12.7 pasene (1,922). O le 
kalafi 2.5 o lo’o  auiliiliina ai ituaiga galuega a tagata sitieseni 
Samoa sa faimalaga ese atu ma Samoa.  
 

Kalafi 2.5: Ituaiga Galuega a Tagata Sitiseni Samoa sa 

Faimalaga Ese Atu, Kuata 3 2019  

 

 

 

3. ESEESEGA O TAGATA TAUNUU MAI 
MA TAGATA FAIMALAGA ESE ATU 

 
Mo le Kuata 3 2019, o le eseesega o tagata taunu’u mai ma 
tagata faimalaga ese atu sa faamauina i le 205 (Taga’i Pusa 1) 
o lona uiga, sa toatele tagata sa faimalaga mai mo Samoa nai 
lo’o tagata sa faimalaga ese atu ma Samoa. Mai i lea numera, 
ua fa’ailoa ai le fa’aitiitia i le 93.5 pasene pe ā faatusatusa atu i 
le kuata ua tuana’i atu ae si’itia i le 109.6 pasene pe ā 
fa’atusatusa atu i le Kuata 3 o le 2018. 
 
Kalafi 3.1: Eseesega o Tagata Taunuu Mai ma Tagata 
Faimalaga Ese Atu, Kuata 3 2015 – Kuata  3 2019 
 

 
 

O lo’o faapipi’iina atu Pusa 1-10 ma Kalafi e fa’atatatu i 

fa’amataga tau fuainumera mo tagata femalagaa’i mo le nofo 

silafia. 

FA’AMATALAGA 

 

O fa’amaumauga mo tagata taunu’u mai sa mafai lea ona 

tu’ufa’atasia mai i pepa femalagaa’i mo tagata taunu’u 

mai i Samoa ma tagata faimalaga ese atu ma Samoa.    

 

O nei pepa femalgaa’i sa fa’atumuina e tagata taunu’u 

mai i Samoa ma tagata faimalaga ese atu ma Samoa mai: 

 (1) Malae Va’alele Fa’ava-o-Malo i Faleolo  

 (2) Malae Va’alele Fa’ava-o-Malo i Fagali’i 

 (3) Uafu i Matautu i Apia 

 

O fa’amaumauga fa’afuainumera mo tagata femalaga’i o 

lo’o tu’u fa’atasia fa’ale masina, fa’ale kuata ma le fa’ale 

tausaga. O nei ripoti o lo’o maua uma lava i le upega 

tafa’ilagi: www.sbs.gov.ws 

 

Ona o nisi o tiute tauave, ua lē mafai ai ona fa’ailoa atu 

se aso e fa’alauiloa atu ai le ripoti mo le Kuata 4 o le 

2019.  
 

 

Leota Aliielua Salani 

SUI FA’AMAU FUAINUMERA A LE MALO/ SUI 

OFISA SILI 

 

Aotelega (fa’aauau) 

 

http://www.sbs.gov.ws/


FA’AOPOOPOGA
 

Kalafi 1: Tagata Taunu’u Mai Fa’alekuata, Kuata 3 2009 – Kuata 3 2019 
 

 
 

 
Kalafi 2: Tagata Asiasi Mai Fa’alekuata, Kuata 3 2009 – Kuata 3 2019 

 

 
 

  
Kalafi 3: Tagata Faimalaga Ese atu Fa’alekuata, Kuata 3 2019 – Kuata 3 2019 

